
Чӑваш юрри
(«Вӗҫ-вӗҫ, куккук»)
Петӗр Хусанкая

Шупашкара килмессерен мана 
Ҫӗн юрӑ вӗрентеҫҫӗ те туссем – 
Сан халӑхун миҫе кӗвви ӗнтӗ 
Чуна вырнаҫрӗ тарӑннӑн кӗрсе.

Киле ҫитсен юрлатӑп вӗсене...
Пӗр хамшӑн ҫеҫ...
Шухӑшласа – туйса...
Чӑваш юрри пит тарӑн –

Атӑл пек–
Ӑсупала илеймӗн авӑсса.

Чӑваш юрри – хура вӑрман юрри... 
Ҫӗр пин сукмак асамлӑн 

йыхӑрать 
Элле таҫта, юмах уҫланкине, 
Унта ҫеҫ ӗмӗт тулнӑн туйӑнать.

Куккук пулса вӗҫсе каяс килет, 
Ҫӗтсе каяс килет сӗм вӑрманта, 
Кайӑк пулас ӗмӗт хитре те ҫав, 
Куккук шӑпи кӑна кӑшт хӑратать.

Хирте тӑри пуҫланӑ кӗвӗ пек
Чунра – ачаш та ырлӑхлӑ тӗнче...
Эх, юррисем!..
Анчах пӗрремӗшне
Вӗрентрӗн эсӗ, Хусанкай пичче!


